
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

57. வெருவந்த செய்யாமை (குடிமக்கள் அஞ்சும்படியான காரியங்கள்) தக்காங்கு நாடி, தலைச்செல்லா வண்ணத்தால் - ஒத்தாங்கு ஒறுப்பது வேந்து. * 561 ஒருவன் செய்த குற்றத்தை முறையாக விசாரித்து, அந்தக் குற்றம் மீண்டும் செய்யாதபடி, குற்றத்துக்கு ஏற்ற தண்டனை கொடுப்பவனே அரசன். கடிது ஒச்சி, மெல்ல எறிக-நெடிது ஆக்கம் நீங்காமை வேண்டுபவர். 562 ஆட்சி நீண்டகாலம் நீடித்திருக்க விரும்புகின்றவர், குற்றம் செய்தவருக்கு அதிகமான தண்டனை அளிக்கப் போவதாகப் பயமுறுத்தி, குறைவான தண்டனை கொடுக்க வேண்டும்.

வெருவந்த செய்து ஒழுகும் வெங் கோலன் ஆயின், ஒருவந்தம் ஒல்லைக் கெடும். 563 குடிமக்கள் பயந்து நடுங்கும்படியான கொடுமைகளைச் செய்து ஆட்சி செய்கின்ற கொடுங்கோலனான அரசன் நிச்சயமாக் விரைவில் அழிந்து விடுவான்.

‘இறை கடியன் என்று உரைக்கும் இன்னாச் சொல் வேந்தன் உறை கடுகி ஒல்லைக் கெடும். 564 ‘நம்முடைய அரசன் கொடுமையானவன்’ என்று குடிமக்கள் கூறுகின்ற இழிவான சொல்லைத் தேடிக் கொண்ட அரசன் ஆயுள் குறைந்து விரைவில் அழிந்து போவான்.

அருஞ் செவ்வி, இன்னா முகத்தான் பெருஞ் செல்வம் பேஎய் கண்டன்னது உடைத்து. 565 எளிதில் பார்க்க முடியாத கெடுபிடியும், கடுகடுத்த முகத்தை உடையவனிடம் இருக்கின்ற திரண்ட செல்வம், பேய் கண்டு பாதுகாத்திருப்பதைப் போன்றது. (எவருக்கும் பயன்படாத செல்வத்தை தனம் காத்த பூதம் என்று மக்கள் கூறுவர்.)

